
Mae disgwyl i Fil yr Amgylchedd (Egwyddorion, Llywodraethiant, a Thargedau 
Bioamrywiaeth) (Cymru) (y Bil) gael ei gyflwyno i’r Senedd yr haf hwn. Disgwylir 
iddo:

	� gyflwyno fframwaith i ddiogelu ac adfer natur, gan gynnwys targedau 
bioamrywiaeth;

	� cyflwyno egwyddorion amgylcheddol cyffredinol i fod yn sail i benderfyniadau 
polisi a wneir yn y dyfodol; a

	� 	sefydlu corff llywodraethiant amgylcheddol parhaol i sicrhau bod awdurdodau 
cyhoeddus yn cadw at gyfreithiau amgylcheddol.

Mae’r papur briffio hwn yn ystyried targedau bioamrywiaeth statudol a’r 
fframwaith bioamrywiaeth newydd arfaethedig, yn ogystal ag egwyddorion 
amgylcheddol, cyn i’r Bil gael ei gyflwyno. Mae’n trafod yr hyn yr ydym yn ei 
wybod hyd yn hyn yn sgil y cynigion ym Mhapur Gwyn y Bil, ac mae’n cynnig 
dadansoddiad sy’n cymharu’r sefyllfa ar draws gwledydd eraill y DU er mwyn 
dysgu gwersi ganddynt ar y materion hyn.

Mae sefydlu corff llywodraethiant amgylcheddol, sef trydedd elfen y Bil, yn cael ei 
drafod mewn papur briffio ar wahân gan Ymchwil y Senedd.

https://ymchwil.senedd.cymru/erthyglau-ymchwil/sefydlu-corff-llywodraethiant-amgylcheddol-dadansoddiad-cymharol/

Targedau bioamrywiaeth

Cefndir

Mae bioamrywiaeth fyd-eang, sef yr amrywiaeth o rywogaethau byw, wedi 
dirywio’n aruthrol yn ystod y degawdau diwethaf. Mae llawer o wyddonwyr yn 
credu ein bod ar drothwy chweched difodiant mawr y Ddaear - y cyntaf ers 
i’r dinosoriaid nad oeddent yn gallu hedfan ddiflannu 66 miliwn o flynyddoedd 
yn ôl. Mae’r enghreifftiau o ddifodiant torfol a ddigwyddodd yn y gorffennol 
wedi cael eu hachosi gan effeithiau allfydol a gweithgaredd folcanig, ond mae’r 
argyfwng bioamrywiaeth presennol yn cael ei ysgogi gan weithgareddau dynol. 
Mae’r newid yn y ffordd yr ydym yn defnyddio’r tir, dirywiad pridd, datgoedwigo, 
llygredd, gorbysgota, a newid hinsawdd i gyd wedi cyfrannu at leihad yn nifer 
ac amrywiaeth bywyd gwyllt. Canfu adroddiad y World Wildlife Fund a 
gyhoeddwyd yn 2024 y bu gostyngiad o 73% mewn poblogaethau bywyd gwyllt 
byd-eang o famaliaid, adar, amffibiaid, ymlusgiaid, a physgod ers 1970.

Yng Nghymru, gwelwyd gostyngiad cyfartalog o 20% ym mhoblogaeth y 
rhywogaethau a oedd yn cael eu monitro rhwng 1994 a 2023, ac mae yn 
safle 224 o blith 240 o wledydd ar Fynegai Cyfanrwydd Bioamrywiaeth yr 
Amgueddfa Hanes Natur – ymhlith y 10% isaf yn y byd.

Mewn ymateb i’r her hon, daeth llywodraethau ledled y byd ynghyd yn COP15 yn 
2022 a chytuno ar gyfres o 23 o dargedau a 4 nod, sy’n cael eu galw’n Fframwaith 
Bioamrywiaeth Byd-eang Kunming-Montreal. Nod y Fframwaith yw sicrhau 
byd sy’n byw mewn cytgord â natur erbyn 2050, ac atal colli bioamrywiaeth a 
gwrthdroi hynny erbyn 2030, o’i gymharu â llinell sylfaen 2020 (Ffigur 1). Targed 
y Fframwaith uchel ei broffil yw 30 erbyn 30 – sef amddiffyn o leiaf 30% o dir, 
dyfrffyrdd mewndirol, a moroedd erbyn 2030.

https://onlinelibrary.wiley.com/doi/full/10.1111/brv.12816
https://www.nhm.ac.uk/discover/what-is-mass-extinction-and-are-we-facing-a-sixth-one.html
https://livingplanet.panda.org/en-US/
https://stateofnature.org.uk/countries/wales/
https://stateofnature.org.uk/countries/wales/
https://www.nhm.ac.uk/our-science/services/data/biodiversity-intactness-index.html
https://www.nhm.ac.uk/our-science/services/data/biodiversity-intactness-index.html
https://research.senedd.wales/research-articles/cop15-what-s-been-agreed-and-what-it-means-for-wales/
https://research.senedd.wales/research-articles/cop15-what-s-been-agreed-and-what-it-means-for-wales/
https://www.cbd.int/gbf
https://www.cbd.int/gbf
https://www.cbd.int/gbf/vision
https://www.cbd.int/gbf/targets/3

Ffigur 1. Targed y Fframwaith Bioamrywiaeth Byd-eang i atal a gwrthdroi colli 
byd natur erbyn 2030 a sicrhau adferiad erbyn 2050

Ffynhonnell: wedi ei addasu o naturepositive.org

Mae llywodraethau Cymru, yr Alban, Gogledd Iwerddon a’r DU wedi amlinellu 
eu dull o gyrraedd y 23 targed yn y Fframwaith yn strategaeth genedlaethol a 
chynllun gweithredu’r DU ar fioamrywiaeth ar gyfer 2030.

Mae gan y Senedd gymhwysedd deddfwriaethol dros faterion amgylcheddol yng 
Nghymru, felly cyfrifoldeb Llywodraeth Cymru yw cyrraedd targedau’r Fframwaith 
yng Nghymru. Yn 2021 pleidleisiodd y Senedd o blaid datgan argyfwng natur 
a galwodd ar Lywodraeth Cymru i gyflwyno targedau statudol i wrthdroi colli 
bioamrywiaeth.

Mae gan Lywodraeth Cymru amrywiaeth o bolisïau eisoes sydd â’r nod o 
adfer bioamrywiaeth, megis y Cynllun Gweithredu Adfer Natur, y Rhaglen 
Rhwydweithiau Natur, y rhaglen Lleoedd Lleol ar gyfer Natur a’r polisïau 
sy’n gysylltiedig â Deddf yr Amgylchedd (Cymru) 2016. Fodd bynnag, mae 
dull gweithredu Llywodraeth Cymru wedi cael ei feirniadu. Yn ddiweddar, 
mynegodd Pwyllgor Newid Hinsawdd, yr Amgylchedd a Seilwaith y Senedd ei 

https://www.naturepositive.org/
https://uk.chm-cbd.net/sites/gb/files/2025-04/31.03.2025_UK_National_Biodiversity_Strategy_and_Action_Plan.pdf
https://uk.chm-cbd.net/sites/gb/files/2025-04/31.03.2025_UK_National_Biodiversity_Strategy_and_Action_Plan.pdf
https://ymchwil.senedd.cymru/erthyglau-ymchwil/bioamrywiaeth-2023/
https://www.llyw.cymru/cynllun-gweithredu-adfer-natur?_gl=1*19tgcfq*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzAkdDE3NDcyNjY2NTUkajAkbDAkaDA.
https://www.llyw.cymru/hwb-gwerth-10-miliwn-i-brosiectau-natur-yng-nghymru?_gl=1*1kycz8p*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjY2NzgkajAkbDAkaDA.
https://www.llyw.cymru/hwb-gwerth-10-miliwn-i-brosiectau-natur-yng-nghymru?_gl=1*1kycz8p*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjY2NzgkajAkbDAkaDA.
https://www.llyw.cymru/rhaglen-lleoedd-lleol-ar-gyfer-natur?_gl=1*8nrnk8*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjY2OTckajAkbDAkaDA.
https://www.legislation.gov.uk/cy/anaw/2016/3/contents/welsh
https://senedd.cymru/media/zrnpnvyn/cr-ld16916-w.pdf

“bryder sylfaenol” ynghylch adnoddau, effeithiolrwydd a gweithrediad polisïau 
bioamrywiaeth Llywodraeth Cymru. Fe wnaeth Archwilio Cymru hefyd ganfod 
bod llawer o gyrff cyhoeddus, gan gynnwys Llywodraeth Cymru, wedi methu â 
chydymffurfio â’u dyletswyddau bioamrywiaeth presennol (adran 6) o dan Ddeddf 
yr Amgylchedd (Cymru) 2016.

Yr haf hwn bydd Llywodraeth Cymru yn cyflwyno ei Bil newydd. Fe wnaeth 
y Papur Gwyn a gyhoeddwyd yn 2024 ar gyfer y Bil Fframwaith Adfer 
Natur newydd gynnig y dylai’r Bil gynnwys targedau bioamrywiaeth statudol, 
Strategaeth Adfer Natur lefel uchel, cynlluniau gweithredu penodol, a dull o fonitro 
cynnydd.

Cynigion Llywodraeth Cymru

Roedd cynigion Llywodraeth Cymru ar gyfer cynnwys targedau bioamrywiaeth 
statudol wedi eu cynnwys yn Rhan C o Bapur Gwyn y llynedd ar gyfer y Bil. 
Amlinellwyd cyfres o fesurau bioamrywiaeth, a gaiff eu hadnabod ar y cyd fel ‘y 
Fframwaith Adfer Natur’.

Yn dilyn yr ymgynghoriad ar y Papur Gwyn, cyhoeddodd Llywodraeth Cymru 
ymateb. Roedd yr ymateb yn cynnwys cynigion wedi’u haddasu yn seiliedig ar 
sylwadau rhanddeiliaid. Y cynigion hyn yw’r darlun mwyaf cyfredol sydd ar gael i’r 
cyhoedd o’r dull gweithredu y gallai Llywodraeth Cymru ei ddilyn.

Yn gyffredinol, roedd yr ymatebwyr i’r Papur Gwyn yn cefnogi’r cynigion ar 
gyfer bioamrywiaeth, ond roedd gan rai amheuon ynghylch y dull gweithredu y 
bwriadwyd ei ddilyn. Cyhoeddodd Ymchwil y Senedd erthygl ym mis Gorffennaf 
2024 yn trafod rhai o’r pryderon hyn.

Rhoddodd Ysgrifennydd y Cabinet dros Newid Hinsawdd a Materion Gwledig, Huw 
Irranca-Davies AS (yr Ysgrifennydd Cabinet), fanylion ychwanegol am gynnwys 
tebygol y Bil yn ei dystiolaeth i ymchwiliad y Pwyllgor Newid Hinsawdd, yr 
Amgylchedd a Seilwaith i wrthdroi colli natur, ac ymatebodd i adroddiad y 
Pwyllgor. Mae’r cynigion yn y Papur Gwyn, sylwadau’r rhanddeiliaid, a’r newidiadau 
a wnaed o ganlyniad i hynny yn cael eu trafod isod.

Datganiad cenhadaeth cyffredinol

Roedd Fframwaith Adfer Natur y Papur Gwyn yn canolbwyntio ar un prif darged, a 
oedd yn adlewyrchu ymrwymiad y Fframwaith Bioamrywiaeth Byd-eang, ac un o 
gerrig milltir Deddf Llesiant Cenedlaethau’r Dyfodol (Cymru) 2015, sef:

https://www.wao.gov.uk/cy/news/nid-ywr-argyfwng-natur-wedi-bod-yn-flaenoriaeth-ddigon-uchel
https://www.legislation.gov.uk/anaw/2016/3/contents/welsh
https://www.legislation.gov.uk/anaw/2016/3/contents/welsh
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*1log0xv*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjY4ODkkajAkbDAkaDA.
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?
https://www.llyw.cymru/sites/default/files/consultations/2024-07/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn-ein-hymateb_0.pdf
https://www.llyw.cymru/sites/default/files/consultations/2024-07/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn-ein-hymateb_0.pdf
https://ymchwil.senedd.cymru/erthyglau-ymchwil/y-camau-nesaf-ar-y-llwybr-i-adfer-natur/
https://ymchwil.senedd.cymru/erthyglau-ymchwil/y-camau-nesaf-ar-y-llwybr-i-adfer-natur/
https://busnes.senedd.cymru/documents/s159207/Ymateb%20gan%20y%20Dirprwy%20Brif%20Weinidog%20ac%20Ysgrifennydd%20y%20Cabinet%20dros%20Newid%20Hinsawdd%20a%20Materion%20Gwledig%20.pdf
https://senedd.cymru/media/zrnpnvyn/cr-ld16916-w.pdf
https://www.legislation.gov.uk/anaw/2015/2/contents

Gwrthdroi’r dirywiad mewn bioamrywiaeth drwy wella statws 
rhywogaethau ac ecosystemau erbyn 2030 a’u hadferiad clir erbyn 
2050.

Roedd cefnogaeth gyffredinol i gyflwyno’r prif darged, fodd bynnag roedd rhai 
o’r ymatebwyr i’r ymgynghoriad yn pryderu na fyddai modd gorfodi’r targed 
arfaethedig na’i gyrraedd erbyn 2030.

O ganlyniad, dywedodd Llywodraeth Cymru ei bod yn ystyried disodli’r prif darged 
gyda “datganiad o ddiben neu ddatganiad cenhadaeth” natur-bositif, i ddarparu’r 
sylfaen ar gyfer y Fframwaith Adfer Natur. Dywedodd Llywodraeth Cymru y 
byddai’n “ymgymryd â rhaglen wedi’i thargedu o ymgysylltu â rhanddeiliaid i gael 
adborth ar ein cynnig”.

Dywedodd sawl grŵp amgylcheddol wrth y Pwyllgor Newid Hinsawdd, yr 
Amgylchedd a Seilwaith eu bod yn pryderu am y ffaith bod y llywodraeth yn 
cefnu ar brif darged 2030 a 2050, gan ddweud bod hyn yn esgor ar risg o danseilio 
pa mor gyflym y cyflawnir y nod.

Targedau dros dro a thargedau hirdymor ar gyfer bioamrywiaeth

Yn ogystal â’r prif darged, roedd y Papur Gwyn yn cynnig y byddai dyletswydd 
ar Weinidogion Cymru i gyflwyno targedau bioamrywiaeth eilaidd dros dro a 
thargedau hirdymor drwy reoliadau “cyn gynted ag y bo’n ymarferol” ar ôl i’r Bil 
gael ei basio. Cynigiwyd y rhain mewn tri maes lefel uchel:

	� dosbarthiad rhywogaethau, eu toreithrwydd a’r risg y byddant yn diflannu;

	� amddiffyn, rheoli ac adfer cynefinoedd; a

	� iechyd, gwytnwch ac adferiad ecosystemau.

Yn gyffredinol, roedd y rhai yr ymgynghorwyd â nhw yn gadarnhaol ynglŷn 
â’r cynnig i gyflwyno targedau mewn is-ddeddfwriaeth, a’r pynciau lefel uchel 
sydd wedi eu rhestru, gan awgrymu rhai pynciau ychwanegol. Wrth ymateb i’r 
ymgynghoriad, dywedodd Llywodraeth Cymru y bydd yn cyflwyno dyletswydd 
ychwanegol ar Weinidogion Cymru “i sicrhau bod y targedau’n cael eu cyrraedd”.

Amserlenni cyflwyno targedau

Dywedodd Ysgrifennydd y Cabinet wrth y Pwyllgor Newid Hinsawdd, yr 
Amgylchedd a Seilwaith y byddai Llywodraeth Cymru yn cyflwyno targedau o 
fewn 36 mis i gwblhau’r ddeddfwriaeth sylfaenol.

https://www.llyw.cymru/sites/default/files/consultations/2024-07/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn-ein-hymateb_0.pdf

Gwrthododd Llywodraeth Cymru argymhelliad y Pwyllgor Newid Hinsawdd, 
yr Amgylchedd a Seilwaith y dylid gosod targedau i’w blaenoriaethu o fewn 
12 mis i’r Ddeddf dderbyn Cydsyniad Brenhinol. Dadleuodd y byddai “y gwaith 
o ddatblygu targedau’n cymryd blwyddyn fan leiaf, ac yna bydd angen amser 
ychwanegol ar gyfer yr amserlen ddeddfwriaethol.”

Mae hyn yn golygu y byddai Cymru’n arafach yn cyflwyno targedau 
bioamrywiaeth o’i gymharu â gwledydd eraill y DU. Yn y ddeddfwriaeth gyfatebol 
yn Lloegr a deddfwriaeth ddrafft yr Alban (a drafodir mewn adrannau yn nes 
ymlaen), rhaid gosod targedau o fewn blwyddyn i’r ddeddfwriaeth dderbyn 
Cydsyniad Brenhinol.

Mae Llywodraeth Cymru wedi sefydlu Panel Cynghori ar Dargedau 
Bioamrywiaeth i lywio datblygiad y targedau.

Monitro targedau

Roedd y Papur Gwyn yn cynnig y byddai’r trefniadau i fonitro targedau 
bioamrywiaeth yn cael eu cefnogi drwy ddatblygu dangosyddion i asesu’r 
cynnydd a wneir. Cynigiwyd y dylid cynnwys trefniadau adrodd yn yr Adroddiad 
o Gyflwr Adnoddau Naturiol y mae Cyfoeth Naturiol Cymru (CNC) yn ei gyhoeddi 
bob pum mlynedd (yn fwyaf diweddar yn 2020 gydag Adroddiad interim yn 
2024). Byddai Gweinidogion Cymru yn cyflwyno datganiad gerbron y Senedd 
ynghylch a oedd y targedau bioamrywiaeth wedi’u cyrraedd. Os na fyddai’r 
targedau’n cael eu cyrraedd, byddai Gweinidogion Cymru yn ceisio cyngor 
annibynnol ar gamau gweithredu pellach i’w cymryd.

Roedd cytundeb cyffredinol â’r cynnig i ddefnyddio’r Adroddiad o Gyflwr 
Adnoddau Naturiol i adrodd yn erbyn y targedau bioamrywiaeth. Fodd bynnag, 
mynegodd nifer o randdeiliaid bryder ynghylch cyllid Cyfoeth Naturiol Cymru. Mae 
Llywodraeth Cymru yn gobeithio lleihau’r trefniadau monitro data ychwanegol a 
fydd yn ofynnol, gan fod sawl dangosydd o’r Fframwaith Bioamrywiaeth Byd-eang 
yn rhai sefydledig bellach, gyda data eisoes wedi’u casglu ar lefel ryngwladol neu 
lefel y DU.

Strategaeth Adfer Natur

Yn wreiddiol, cynigiodd Llywodraeth Cymru y dylid cysylltu targedau 
bioamrywiaeth â Strategaeth Adfer Natur Cymru sy’n nodi gweledigaeth hirdymor 
ar gyfer bioamrywiaeth genedlaethol. Cefnogodd cyfran fawr o ymatebion y Papur 
Gwyn y cynnig hwn i weithredu Strategaeth hirdymor, a ddatblygwyd ar y cyd â 

https://business.senedd.wales/documents/s159207/Response%20from%20Deputy%20First%20Minister%20and%20Cabinet%20Secretary%20for%20Climate%20Change%20and%20Rural%20Affairs%20to%20th.pdf
https://business.senedd.wales/documents/s159207/Response%20from%20Deputy%20First%20Minister%20and%20Cabinet%20Secretary%20for%20Climate%20Change%20and%20Rural%20Affairs%20to%20th.pdf
https://www.llyw.cymru/panel-cynghori-targedau-bioamrywiaeth-llywodraeth-cymru?_gl=1*1gaxjsa*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjc0MjIkajAkbDAkaDA.
https://www.llyw.cymru/panel-cynghori-targedau-bioamrywiaeth-llywodraeth-cymru?_gl=1*1gaxjsa*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjc0MjIkajAkbDAkaDA.
https://naturalresources.wales/evidence-and-data/research-and-reports/state-of-natural-resources-report-sonarr-for-wales-2020/?lang=cy
https://naturalresources.wales/evidence-and-data/research-and-reports/sonarr2025-interim-report-2024-summary/?lang=cy
https://naturalresources.wales/evidence-and-data/research-and-reports/sonarr2025-interim-report-2024-summary/?lang=cy

rhanddeiliaid, gan adeiladu ar fecanweithiau presennol.

Yn hytrach na chreu Strategaeth newydd, mae Llywodraeth Cymru bellach 
yn cynnig cyflwyno Strategaeth Adfer Natur drwy addasu’r Polisi Adnoddau 
Naturiol presennol. O dan Ddeddf yr Amgylchedd (Cymru) 2016, mae’n 
ofynnol i Lywodraeth Cymru gyhoeddi Polisi Adnoddau Naturiol sy’n nodi’r 
prif flaenoriaethau, y risgiau a’r cyfleoedd ar gyfer rheoli adnoddau naturiol yn 
gynaliadwy ar draws y llywodraeth.

Mae’r Polisi Adnoddau Naturiol i fod i gael ei ddiweddaru bob tymor y Senedd, 
ond nid yw’r fersiwn gyfredol wedi’i hadolygu ers 2018. Soniodd y Pwyllgor 
Newid Hinsawdd, yr Amgylchedd a Seilwaith am y ffaith bod rhanddeiliaid 
amgylcheddol yn credu “mai dim ond ychydig o effaith y mae (y Polisi) wedi’i 
chael” hyd yn hyn. Dywed Ysgrifennydd y Cabinet y dylai adolygiad parhaus 
o’r Polisi Adnoddau Naturiol gael ei gwblhau erbyn haf 2025, ond gwrthododd 
argymhelliad y Pwyllgor Newid Hinsawdd, yr Amgylchedd a Seilwaith y dylai 
adolygiadau yn y dyfodol ddigwydd o fewn 12 mis ar ôl pob etholiad cyffredinol.

Cynlluniau cyflawni cenedlaethol

Roedd y Papur Gwyn wedi cynnig y byddai’r targedau bioamrywiaeth a’r 
Strategaeth Adfer Natur yn cael eu cyflawni drwy Gynllun Gweithredu Adfer Natur. 
Byddai’r Cynllun Gweithredu yn cynnwys camau gweithredu penodol, manwl, a 
byddai’n cael ei gyhoeddi bob pedair blynedd.

Yn dilyn yr ymgynghoriad, dywedodd Llywodraeth Cymru y byddai’n ystyried 
defnyddio cynlluniau cyflawni manwl yn lle Cynllun Gweithredu Adfer Natur 
cyffredinol. Dywedodd y byddai’n gweithio gyda sefydliadau eraill i gyflawni 
targedau bioamrywiaeth ar lefel leol.

Roedd y Cynllun Gweithredu presennol i fod i gael ei ddiweddaru cyn 
cynhadledd COP16. Dywed Ysgrifennydd y Cabinet ei fod bellach yn disgwyl 
iddo gael ei lansio yng Nghynhadledd Bioamrywiaeth Cymru ym mis Hydref 2025.

Cynlluniau lleol

O dan gynigion gwreiddiol y Papur Gwyn, byddai wedi bod yn ofynnol i 
awdurdodau cyhoeddus gyhoeddi eu Cynlluniau Adfer Natur Lleol eu hunain, 
gan amlinellu’r hyn yr oeddent yn ei wneud i gyrraedd y targedau bioamrywiaeth. 

https://senedd.cymru/media/zrnpnvyn/cr-ld16916-w.pdf
https://senedd.cymru/media/zrnpnvyn/cr-ld16916-w.pdf
https://busnes.senedd.cymru/documents/s159207/Ymateb%20gan%20y%20Dirprwy%20Brif%20Weinidog%20ac%20Ysgrifennydd%20y%20Cabinet%20dros%20Newid%20Hinsawdd%20a%20Materion%20Gwledig%20.pdf
https://www.gov.wales/sites/default/files/consultations/2024-01/environmental-principles-governance-and-biodiversity-targets-white-paper.pdf
https://ymchwil.senedd.cymru/erthyglau-ymchwil/cop16-bioamrywiaeth-o-ddinas-cali-i-gymru/
https://busnes.senedd.cymru/documents/s159207/Ymateb%20gan%20y%20Dirprwy%20Brif%20Weinidog%20ac%20Ysgrifennydd%20y%20Cabinet%20dros%20Newid%20Hinsawdd%20a%20Materion%20Gwledig%20.pdf

Roedd rhywfaint o gefnogaeth i’r Cynlluniau Lleol, er bod pryderon ynghylch y 
goblygiadau o ran adnoddau a’u perthnasedd i awdurdodau cyhoeddus.

Nododd rhai ymatebwyr fod cyfle i adeiladu ar y gwaith cydweithredol presennol 
rhwng awdurdodau lleol a Phartneriaethau Natur Lleol wrth ddatblygu 
Cynlluniau Adfer Natur Lleol.

Mae Adran 6 o Ddeddf yr Amgylchedd (Cymru) 2016 eisoes yn ei gwneud yn 
ofynnol i awdurdodau cyhoeddus gyhoeddi cynlluniau sy’n amlinellu’r camau 
gweithredu y maent yn bwriadu eu cymryd i wella bioamrywiaeth a gwydnwch 
ecosystemau, ac i adrodd ar y cynnydd a wneir. Yn ddiweddar, canfu Archwilio 
Cymru nad oedd bron i hanner yr awdurdodau cyhoeddus a gafodd eu hasesu 
wedi cydymffurfio â’r gofynion hyn, ac nad oedd eu chwarter erioed wedi llunio 
adroddiad bioamrywiaeth.

Wrth ymateb i’r ymgynghoriad ar y Papur Gwyn, dywedodd Llywodraeth 
Cymru na fydd yn bwrw ymlaen â’r cynnig i’w gwneud yn ofynnol i awdurdodau 
cyhoeddus gynhyrchu Cynlluniau Adfer Natur Lleol, ond y bydd yn ystyried 
darparu canllawiau statudol a chefnogaeth fanwl i gryfhau’r ffordd y maent 
yn cyrraedd targedau ar lefel leol. Cynigiwyd y dylid gosod dyletswydd ar 
awdurdodau cyhoeddus i gyfrannu at gyrraedd targedau bioamrywiaeth 
statudol. Dywedodd Llywodraeth Cymru, ar ôl i’r Bil ddod yn gyfraith, y bydd yn 
diweddaru ei chanllawiau Adran 6 ar y dyletswydd ar awdurdodau cyhoeddus i 
gydymffurfio â’r ddeddfwriaeth newydd.

Targedau bioamrywiaeth yng ngwledydd eraill y DU

Lloegr

Mae Deddf Amgylchedd y DU a gyhoeddwyd yn 2021 yn darparu’r sail statudol ar 
gyfer cyflwyno targedau bioamrywiaeth a fframwaith ehangach ar gyfer Lloegr.

Mae Deddf Amgylchedd y DU yn rhoi pwerau i’r Ysgrifennydd Gwladol osod 
targedau hirdymor mewn rheoliadau sy’n ymwneud â’r amgylchedd naturiol neu 
fwynhad pobl ohono. Mae’n ei gwneud yn ofynnol i’r Ysgrifennydd Gwladol osod 
cyfres o dargedau sy’n ymwneud â materion penodol, gan gynnwys:

	� targed bioamrywiaeth hirdymor (o leiaf 15 mlynedd yn y dyfodol); a

	� targed toreithrwydd rhywogaethau gyda dyddiad targed o 31 Rhagfyr 2030. 

Roedd rhaid gosod targedau drafft gerbron Senedd y DU o fewn 12 mis i’r Ddeddf 
dderbyn Cydsyniad Brenhinol. 

https://lnp.cymru/
https://www.wao.gov.uk/sites/default/files/publications/Biodiversity%20-%20Welsh.pdf
https://www.wao.gov.uk/sites/default/files/publications/Biodiversity%20-%20Welsh.pdf
https://business.senedd.wales/documents/s159207/Response%20from%20Deputy%20First%20Minister%20and%20Cabinet%20Secretary%20for%20Climate%20Change%20and%20Rural%20Affairs%20to%20th.pdf
https://www.legislation.gov.uk/ukpga/2021/30/contents

Targedau tymor hir a thargedau 2030

Mae Rheoliadau Targedau Amgylcheddol (Bioamrywiaeth) (Lloegr) 2023 
yn bodloni gofyniad y Ddeddf i gyflwyno’r targedau bioamrywiaeth hirdymor a 
thargedau o ran toreithrwydd rhywogaethau ar gyfer 2030. Gosodwyd y targedau 
canlynol:

	� atal y dirywiad cyffredinol yn nifer y rhywogaethau erbyn 2030;

	� lleihau’r risg o ddifodiant rhywogaethau erbyn 2042, o’i gymharu â’r risg yn 
2022;

	� adfer neu greu o leiaf 500,000 hectar o gynefinoedd sy’n gyfoethog o ran 
bywyd gwyllt erbyn 2042;

	� cael nifer uwch o rywogaethau yn 2042 nag yn 2022; a

	� sicrhau bod nifer y rhywogaethau yn 2042 o leiaf 10% yn uwch nag yn 2030.

Gosodwyd targedau ychwanegol ar gyfer Ardaloedd Morol Gwarchodedig yn 
Rheoliadau Targedau Amgylcheddol (Ardaloedd Morol Gwarchodedig) 2023. 
Mae’r rhain yn gosod y targedau canlynol ar gyfer 2042, i sicrhau:

	� bod o leiaf 70% o nodweddion gwarchodedig mewn Ardaloedd Morol 
Gwarchodedig mewn cyflwr ffafriol; a

	� bod pob nodwedd arall o Ardaloedd Morol Gwarchodedig mewn cyflwr sy’n 
adfer.

Rhaid i’r Ysgrifennydd Gwladol adolygu targedau a osodwyd mewn rheoliadau 
bob 5 mlynedd i benderfynu a fyddent yn gwella’r amgylchedd naturiol yn Lloegr 
yn sylweddol, a chyflwyno’r canfyddiadau mewn adroddiad yn Nhŷ’r Cyffredin.

Cynllun gwella’r amgylchedd a thargedau interim

O dan y Ddeddf, mae’n rhaid i’r Ysgrifennydd Gwladol hefyd baratoi cynllun 
gwella’r amgylchedd sy’n amlinellu sut y mae’r llywodraeth yn bwriadu gwella’r 
amgylchedd naturiol.

Mae’n ofynnol i’r Ysgrifennydd Gwladol baratoi adroddiadau blynyddol ar y 
cynnydd a wneir mewn perthynas â’r cynllun hwn, a’i adolygu bob 5 mlynedd. 
Rhaid gosod targedau interim newydd, gan gynnwys targedau bioamrywiaeth, 
ym mhob un o’r adolygiadau hyn. Cynhaliwyd yr adolygiad diweddaraf o’r 
cynllun gwella’r amgylchedd yn 2023, a gosodwyd y targedau bioamrywiaeth 

https://www.legislation.gov.uk/uksi/2023/91/made
https://www.legislation.gov.uk/uksi/2023/94/contents/made
https://assets.publishing.service.gov.uk/media/64a6d9c1c531eb000c64fffa/environmental-improvement-plan-2023.pdf
https://assets.publishing.service.gov.uk/media/64a6d9c1c531eb000c64fffa/environmental-improvement-plan-2023.pdf

interim canlynol i’w cyflawni erbyn 31 Ionawr 2028:

	� cynyddu brigdwf a choetir ar gyfradd o 0.26% o arwynebedd y tir;

	� sicrhau bod asesiadau cyfredol ar gael o gyflwr pob Safle o Ddiddordeb 
Gwyddonol Arbennig;

	� 50% o Safleoedd o Ddiddordeb Gwyddonol Arbennig ar y trywydd iawn i fod 
mewn cyflwr ffafriol; a

	� 48% o nodweddion dynodedig mewn Ardaloedd Morol Gwarchodedig i fod 
mewn cyflwr ffafriol, a’r gweddill mewn cyflwr adferol.

Yn yr adolygiad o’r cynllun gwella’r amgylchedd, gosodwyd targedau interim 
ar draws amrywiaeth o bynciau eraill hefyd, gan gynnwys aer glân, dŵr a rheoli 
adnoddau. Mae Llywodraeth bresennol y DU wedi dweud ei bod yn bwriadu 
diweddaru’r cynllun yn 2025.

Mae briff ymchwil Llyfrgell Tŷ’r Arglwyddi yn cynnwys rhagor o wybodaeth am 
ddull Llywodraeth y DU o ymdrin â bioamrywiaeth yn Lloegr.

Yr Alban 

Yn Strategaeth Bioamrywiaeth yr Alban hyd 2045, mae Llywodraeth yr Alban 
yn gosod yr uchelgais i’r Alban fod yn ‘Bleidiol i Natur’ (‘nature positive’) erbyn 
2030, ac i fod wedi adfer ac adfywio bioamrywiaeth ar draws tir, dŵr croyw a 
moroedd yr Alban erbyn 2045.

Rhaid i Lywodraeth yr Alban adrodd ar y cynnydd a wneir tuag at uchelgeisiau’r 
strategaeth bob tair blynedd o dan Ddeddf Cadwraeth Natur (Yr Alban) 2004. 
Mae hefyd yn cyhoeddi cynlluniau cyflawni bioamrywiaeth sy’n amlinellu’r 
camau gweithredu penodol at ddibenion cyflawni amcanion y strategaeth, ac yn 
adolygu’r rhain bob chwe blynedd. Mae’r cynllun cyflawni cyntaf yn cwmpasu’r 
cyfnod rhwng 2024 a 2030.

Ym mis Chwefror 2025, cyhoeddodd Llywodraeth yr Alban gynllun buddsoddi 
ar gyfer bioamrywiaeth ac addasu i’r hinsawdd sy’n manylu ar fecanweithiau 
ariannol i hwyluso adferiad natur, gan gefnogi’r Strategaeth Bioamrywiaeth.

Mae Llywodraeth yr Alban yn bwriadu cyflwyno targedau bioamrywiaeth drwy ei 
Bil Amgylchedd Naturiol (Yr Alban). Cyflwynwyd y Bil hwn ar 19 Chwefror 2025 ac 
mae’n destun proses graffu ar hyn o bryd yng Nghyfnod 1 Senedd yr Alban.

Byddai bil yr Alban yn rhoi pwerau i Weinidogion yr Alban gyhoeddi rheoliadau 
sy’n gosod targedau ar:

https://www.gov.uk/government/publications/environmental-improvement-plan-rapid-review/interim-statement-on-the-eip-rapid-review
https://www.gov.uk/government/publications/environmental-improvement-plan-rapid-review/interim-statement-on-the-eip-rapid-review
https://www.gov.scot/publications/scottish-biodiversity-strategy-2045/
https://www.legislation.gov.uk/asp/2004/6/contents
https://www.gov.scot/publications/scottish-biodiversity-delivery-plan-20242030/
https://www.gov.scot/publications/investing-nature-plan-support-investment-biodiversity-climate-adaptation-scotland/pages/1/
https://www.gov.scot/publications/investing-nature-plan-support-investment-biodiversity-climate-adaptation-scotland/pages/1/
https://www.parliament.scot/bills-and-laws/bills/s6/natural-environment-scotland-bill

	� gyflwr neu faint unrhyw gynefin;

	� statws rhywogaethau sydd dan fygythiad;

	� amodau amgylcheddol ar gyfer adfywio natur; 

	� unrhyw fater arall sy’n ymwneud ag adfer neu adfywio bioamrywiaeth y maent 
yn ei ystyried yn briodol.

Mae’r Bil yn dweud ei bod rhaid i Weinidogion yr Alban osod o leiaf un targed ym 
mhob un o’r tri maes cyntaf a restrir uchod. Yn debyg i Loegr, byddai’n ofynnol i 
Weinidogion yr Alban osod y targedau hyn gerbron Senedd yr Alban o fewn 12 mis 
i’r Ddeddf ddod i rym. Byddai dyletswydd arnynt i sicrhau bod y targedau hyn yn 
cael eu cyrraedd.

Er mwyn mesur y cynnydd, byddai’n ofynnol i Weinidogion yr Alban baratoi 
adroddiad ar y cynnydd tuag at gyrraedd targedau bob 3 blynedd o leiaf, ac 
adolygu’r targedau bob 10 mlynedd o leiaf. Yn wahanol i ddeddf Lloegr, nid yw bil 
yr Alban yn cynnwys rhwymedigaeth i gyflwyno targed statudol ar gyfer 2030.

Gogledd Iwerddon

Cyhoeddodd Gweithrediaeth Gogledd Iwerddon ei chynllun gwella’r 
amgylchedd cyntaf yn 2024, fel sy’n ofynnol gan Ddeddf Amgylchedd y DU 
2021. Mae’n cynnwys targedau anstatudol i amddiffyn 30% o’r tir, y dŵr croyw 
a’r moroedd ar gyfer natur erbyn 2030; cynyddu brigdwf o leiaf 9% erbyn 2030; 
a chyhoeddi a gweithredu Cynllun Adfer Natur. Mae Rhaglen Lywodraethu 
Gweithrediaeth Gogledd Iwerddon hefyd yn cynnwys ymrwymiad i gyhoeddi 
Cynllun Adfer Natur cyn 2027 i sicrhau bod Gogledd Iwerddon yn cydymuffurfio â 
thargedau’r Fframwaith Bioamrywiaeth Byd-eang.

Yn wahanol i wledydd eraill y DU, nid yw Gweithrediaeth Gogledd Iwerddon wedi 
nodi unrhyw gynlluniau i gyflwyno targedau bioamrywiaeth statudol. Dywed 
ei chorff llywodraethu amgylcheddol, sef Swyddfa Diogelu’r Amgylchedd, 
fod angen pennu targedau, dangosyddion a fframwaith monitro ar gyfer 
bioamrywiaeth yng Ngogledd Iwerddon, ynghyd â chynllun cyflawni ag 
adnoddau, a hynny ar fyrder.

Mae Mark H Durkan, Aelod o’r Cynulliad Deddfwriaethol, yn cynnig Bil Aelod 
Preifat (Bil yr Amgylchedd ac Adfer Natur) yng Nghynulliad Gogledd Iwerddon 
gyda’r nod o gyflwyno fframwaith ar gyfer targedau amgylcheddol sy’n gyfreithiol 
rwymol, gan gynnwys targedau mewn perthynas â bioamrywiaeth. Cynhaliwyd 
ymgynghoriad 12 wythnos ar gyfer y Bil arfaethedig rhwng mis Chwefror a mis Mai 
2025.

https://www.daera-ni.gov.uk/sites/default/files/publications/daera/Environmental%20Improvement%20Plan%20for%20Northern%20Ireland.PDF
https://www.daera-ni.gov.uk/sites/default/files/publications/daera/Environmental%20Improvement%20Plan%20for%20Northern%20Ireland.PDF
https://www.northernireland.gov.uk/sites/default/files/2025-03/programme-for-government-2024-2027-our-plan-doing-what-matters-most_1.pdf
https://www.northernireland.gov.uk/sites/default/files/2025-03/programme-for-government-2024-2027-our-plan-doing-what-matters-most_1.pdf
https://www.theoep.org.uk/commissioned-research/biodiversity-indicators-northern-ireland
https://community.rspb.org.uk/getinvolved/b/steppingupnorthernireland/posts/aiming-for-the-right-targets-for-nature-s-recovery-a-guest-blog-by-christopher-mcateer-nature-protection-policy-officer-rspb-ni
https://community.rspb.org.uk/getinvolved/b/steppingupnorthernireland/posts/aiming-for-the-right-targets-for-nature-s-recovery-a-guest-blog-by-christopher-mcateer-nature-protection-policy-officer-rspb-ni

Egwyddorion amgylcheddol

Cefndir

Cafwyd galwadau am egwyddorion amgylcheddol domestig, i roi arweiniad 
wrth lunio polisïau, yng nghyd-destun ymadawiad y DU â’r UE. Mae hyn oherwydd 
nad yw egwyddorion amgylcheddol yr UE wedi’u trosglwyddo i gyfraith y DU.

Mae polisi amgylcheddol yr UE wedi’i seilio ar ei egwyddorion amgylcheddol 
sy’n anelu at sicrhau safonau amgylcheddol uchel ac integreiddio trefniadau 
diogelu’r amgylchedd ar draws polisïau a gweithgareddau’r UE. 

Mae Erthygl 191(2) o’r Cytuniad ar Weithrediad yr Undeb Ewropeaidd (TFEU) 
yn rhestru pedair egwyddor amgylcheddol graidd yr UE: 

	� yr egwyddor atal;

	� yr egwyddor y dylid rhoi blaenoriaeth i gywiro difrod amgylcheddol yn y 
ffynhonnell;

	� yr egwyddor bod y llygrwr yn talu; ac

	� yr egwyddor rhagofalus. 

Mae’r Comisiwn Ewropeaidd a Llys Cyfiawnder yr Undeb Ewropeaidd (CJEU) yn 
cymhwyso’r egwyddorion hyn wrth ddatblygu a dehongli deddfwriaeth yr UE. 
Yn hytrach na bod yn berthnasol yn uniongyrchol i Aelod-wladwriaethau, mae 
egwyddorion amgylcheddol yr UE yn llifo drwy bolisïau a chyfreithiau’r UE.

Er nad yw’r egwyddorion wedi’u diffinio yn y Cytuniad ar Weithrediad yr Undeb 
Ewropeaidd (TFEU), mae’r Comisiwn Ewropeaidd wedi cyhoeddi canllawiau ar 
gymhwyso’r egwyddor rhagofalus Mae’r egwyddorion hefyd wedi’u diffinio mewn 
mannau eraill, gan gynnwys mewn cyfreithiau rhyngwladol a chyfraith achosion.

Mae’r egwyddor integreiddio wedi’i hymgorffori yn Erthygl 11 o’r Cytuniad ar 
Weithrediad yr UE fel bod yn rhaid i’r gofynion o ran diogelu’r amgylchedd gael 
eu hintegreiddio wrth ddiffinio a gweithredu polisïau a gweithgareddau’r Undeb, 
yn enwedig gyda’r bwriad o hyrwyddo datblygu cynaliadwy.

Ar ôl gadael yr UE, nid yw Cytuniadau’r UE a’r egwyddorion amgylcheddol yn 
gymwys yn y DU.

Mae’r DU wedi trosi deddfwriaeth amgylcheddol yr UE yn gyfraith ddomestig 

https://senedd.cymru/media/0dfna3uc/cr-ld12780-w.pdf
https://www.europarl.europa.eu/factsheets/en/sheet/71/environment-policy-general-principles-and-basic-framework
https://eur-lex.europa.eu/legal-content/EN/TXT/?uri=CELEX:12012E/TXT
https://eur-lex.europa.eu/legal-content/EN/TXT/?uri=CELEX:12012E/TXT
https://eur-lex.europa.eu/legal-content/EN/TXT/?uri=CELEX:12012E/TXT

drwy Ddeddf yr UE (Ymadael) 2018 (ond nid y Cytuniadau). Cyfeirir at y 
ddeddfwriaeth hon bellach fel ‘cyfraith yr UE a ddargedwir’ ac fe’i datblygwyd yn 
wreiddiol yng nghyd-destun egwyddorion amgylcheddol yr UE tra roedd y DU yn 
Aelod-wladwriaeth.

Felly mae egwyddorion amgylcheddol yr UE yn gymwys yn anuniongyrchol 
drwy gyfraith yr UE a ddargedwir, ond ni chafodd yr egwyddorion eu hunain eu 
trosglwyddo’n uniongyrchol o’r Cytuniadau i gyfraith ddomestig y DU.

Mae egwyddorion yr UE hefyd yn weithredol lle y cyfeirir atynt mewn cyfraith 
achosion yr UE a ddargedwir.

Ymrwymodd Llywodraeth flaenorol Cymru i barhau i gymhwyso pedair 
egwyddor amgylcheddol graidd yr UE wrth ddatblygu polisïau, a hynny yn 
absenoldeb deddfwriaeth ar ôl Brexit.

Bwriad Llywodraeth Cymru oedd deddfu i lenwi’r bwlch ar ôl gadael yr UE gyda’i 
hegwyddorion amgylcheddol domestig ei hun (a drafodir isod). Wrth ddatblygu’r 
egwyddorion hyn, tynnodd Llywodraeth Cymru sylw at bwysigrwydd ystyried 
egwyddorion rhyngwladol ac egwyddorion yr UE. Yn ogystal, pwysleisiodd 
yr angen i ystyried cyd-destun Cymru e.e. egwyddorion rheoli cynaliadwy ar 
gyfer adnoddau naturiol presennol yn Neddf yr Amgylchedd (Cymru) 2016 a’r 
egwyddor Datblygu Cynaliadwy yn Neddf Llesiant Cenedlaethau’r Dyfodol 2015.

Gofynnodd Llywodraeth Cymru am sylwadau ar yr egwyddorion posibl a sut 
y gellid eu cymhwyso yn 2019, a sefydlodd Grŵp Gorchwyl hefyd i archwilio’r 
materion hyn, a chyflwynodd adroddiad yn 2020.

Argymhellodd y Grŵp Gorchwyl y dylid darparu ar gyfer pedair egwyddor graidd 
yr UE mewn deddfwriaeth benodol ar gyfer Cymru. Dywedodd y Grŵp y dylai’r 
rhain gael eu cefnogi gan amcan cyffredinol sy’n nodi uchelgeisiau amgylcheddol 
yng Nghymru, gan gynnwys integreiddio ystyriaethau polisi amgylcheddol ar 
draws y llywodraeth. Argymhellodd y Grŵp Gorchwyl y dylid rhoi dyletswydd ar 
Weinidogion Cymru i gymhwyso’r egwyddorion hyn wrth ddatblygu polisïau a 
deddfwriaeth.

Arweiniodd y gwaith hwn at y cynigion a geir yn Rhan A o Bapur Gwyn y llynedd 
ar gyfer darpar Fil yr Amgylchedd (Egwyddorion, Llywodraethiant a Thargedau 
Bioamrywiaeth) (Cymru), y disgwylir iddo gyflwyno egwyddorion amgylcheddol 
domestig.

https://www.legislation.gov.uk/ukpga/2018/16/contents/enacted
https://www.herbertsmithfreehills.com/notes/brexit/2020-11/how-far-can-uk-courts-depart-from-eu-case-law/
https://www.herbertsmithfreehills.com/notes/brexit/2020-11/how-far-can-uk-courts-depart-from-eu-case-law/
https://www.llyw.cymru/egwyddorion-threfniadau-llywodraethu-amgylcheddol-yng-nghymru-ar-ol-ymadael-ar-ue?_gl=1*pd2wgj*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgwNjgkajAkbDAkaDA.
https://www.llyw.cymru/egwyddorion-threfniadau-llywodraethu-amgylcheddol-yng-nghymru-ar-ol-ymadael-ar-ue?_gl=1*1uv2zkt*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgwODYkajAkbDAkaDA.
https://www.legislation.gov.uk/anaw/2016/3/contents
https://www.legislation.gov.uk/anaw/2015/2/contents
https://www.llyw.cymru/egwyddorion-threfniadau-llywodraethu-amgylcheddol-yng-nghymru-ar-ol-ymadael-ar-ue?_gl=1*ashsjm*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgxMzYkajAkbDAkaDA.
https://www.llyw.cymru/ymateb-ir-adroddiad-gan-grwp-gorchwyl-rhanddeiliaid-llywodraethu-amgylcheddol?_gl=1*5elyb8*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgxNTckajAkbDAkaDA.
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*uucqky*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgxNzgkajAkbDAkaDA.

Yn y Bumed Senedd, cynhaliodd y Pwyllgor Newid Hinsawdd, yr Amgylchedd 
a Materion Gwledig ddau ymchwiliad i egwyddorion amgylcheddol a 
llywodraethiant. Roedd yr ymchwiliad cyntaf (haf 2018) yn bwrw golwg 
gychwynnol ar y materion perthnasol. Fe wnaeth yr ail ymchwiliad (haf 2019) 
ddilyn ymgynghoriad Llywodraeth Cymru yn 2019. Clywodd y Pwyllgor 
gefnogaeth gref i gadw pedair egwyddor amgylcheddol graidd yr UE yng 
nghyfraith Cymru, ond clywyd hefyd fod angen hyblygrwydd i sicrhau y gall yr 
egwyddorion esblygu ac y gellir ychwanegu atynt, er enghraifft awgrymwyd yr 
egwyddor na ddylid caniatáu dirywiad.

Cynigion Cymru

Yr egwyddorion

Cynigiodd Papur Gwyn Llywodraeth Cymru yr egwyddorion isod ar gyfer y Bil, 
gan adlewyrchu pedair egwyddor amgylcheddol graidd yr UE a chan ychwanegu 
‘integreiddio’: 

	� yr egwyddor ragofalus; 

	� yr egwyddor ataliol; 

	� egwyddor cywiro difrod yn y ffynhonnell; 

	� yr egwyddor mai’r llygrwr sy’n talu; a’r

	� egwyddor integreiddio. 

Cynigiodd y byddai’r egwyddorion amgylcheddol yn cael eu cefnogi gan amcan 
cyffredinol i sicrhau lefel uchel o ddiogelwch amgylcheddol, yn enwedig i gyfrannu 
at yr egwyddor Datblygu Cynaliadwy. Mae ymateb Llywodraeth Cymru i’r Papur 
Gwyn yn dweud y bydd yn ystyried ymhellach sut i alinio’r amcan cyffredinol â 
pholisïau eraill sy’n bodoli eisoes yng Nghymru. 

Canllawiau

Cynigiodd Llywodraeth Cymru y byddai’r Bil yn cynnwys dyletswydd ar 
Weinidogion Cymru i gyhoeddi canllawiau ynghylch sut i ddehongli’r egwyddorion 
amgylcheddol. Byddai gofyniad i ymgynghori ar y canllawiau hyn. Fe wnaeth 
ymateb Llywodraeth Cymru i’r Papur Gwyn amlygu barn rhanddeiliaid bod yn 
rhaid creu canllawiau ar ffurf drafft cyn i’r ddeddfwriaeth gychwyn.

https://busnes.senedd.cymru/mgIssueHistoryHome.aspx?IId=22019
https://busnes.senedd.cymru/mgIssueHistoryHome.aspx?IId=25682
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*1xfx2dm*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgyODkkajAkbDAkaDA.
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*2v5qs6*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgzMTUkajAkbDAkaDA.
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*2v5qs6*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgzMTUkajAkbDAkaDA.

Cymhwyso’r egwyddorion a chanllawiau

Cynigiodd y Papur Gwyn ddyletswydd yn ei gwneud yn ofynnol i Weinidogion 
Cymru roi “sylw dyladwy” i’r egwyddorion amgylcheddol a’r canllawiau cysylltiedig 
wrth ddatblygu polisïau a deddfwriaeth.

Fe wnaeth ymateb Llywodraeth Cymru i’r Papur Gwyn dynnu sylw at bryderon 
rhanddeiliaid ynghylch y term “sylw dyladwy” ac na fyddai’n ddigon cryf i gyflawni 
amcanion yr egwyddorion.

Ystyriodd Llywodraeth Cymru a ddylid gosod y ddyletswydd i gymhwyso’r 
egwyddorion a’r canllawiau ar gyrff cyhoeddus eraill Cymru, yn ogystal â 
Gweinidogion Cymru. Daeth i’r casgliad, gan y byddai Gweinidogion Cymru yn 
cymhwyso’r egwyddorion wrth lunio polisïau strategol, y byddai eu heffaith 
yn rhaeadru i bolisïau gweithredol, ac felly byddai’n anghymesur gosod y 
ddyletswydd ar gyrff cyhoeddus eraill. 

Cafwyd ymateb cymysg gan randdeiliaid ynghylch hyd a lled y ddyletswydd i 
gymhwyso’r egwyddorion. Ymatebodd Llywodraeth Cymru gan ddweud, er 
ei bod yn bwriadu peidio ag ymestyn y ddyletswydd i gyrff cyhoeddus yn eang, 
y byddai’n archwilio’r posibilrwydd o ymestyn y ddyletswydd i rai cyrff mewn 
amgylchiadau penodol, er enghraifft, wrth ystyried cynlluniau mawr sy’n debygol 
o gael effaith amgylcheddol sylweddol.

Byddai gan y corff llywodraethu amgylcheddol a sefydlir o dan yr un Bil, sy’n 
destun briff arall gan Ymchwil y Senedd, bwerau goruchwylio a gorfodi i sicrhau 
bod y ddyletswydd mewn perthynas â’r egwyddorion yn cael ei chymhwyso.

Egwyddorion amgylcheddol yng ngwledydd eraill y DU

Lloegr a Gogledd Iwerddon

Cyflwynodd Deddf Amgylchedd y DU ddyletswydd ar yr Ysgrifennydd Gwladol 
i lunio datganiad polisi ar egwyddorion amgylcheddol, gyda’r nod o gyfrannu at 
ddiogelu’r amgylchedd a datblygu cynaliadwy. Rhaid i Weinidogion y Goron roi 
‘sylw dyladwy’ i’r datganiad polisi wrth ddatblygu polisïau yn Lloegr. Y ddyletswydd 
wreiddiol oedd ‘rhoi sylw i’ ond fe’i newidiwyd i ‘rhoi sylw dyladwy i’ gyda’r nod o’i 
chryfhau.

https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*gwri2n*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgzMzckajAkbDAkaDA.
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*1srh3fd*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgzNzQkajAkbDAkaDA.
https://www.llyw.cymru/egwyddorion-amgylcheddol-trefniadau-llywodraethu-thargedau-bioamrywiaeth-papur-gwyn?_gl=1*8np8xv*_ga*Mzc0OTcwMjUxLjE3NDMwMzA3MDk.*_ga_L1471V4N02*czE3NDcyNjY2NTUkbzkkZzEkdDE3NDcyNjgzODkkajAkbDAkaDA.
https://ymchwil.senedd.cymru/erthyglau-ymchwil/sefydlu-corff-llywodraethiant-amgylcheddol-dadansoddiad-cymharol/

Mae’r pum egwyddor amgylcheddol a restrir yn Neddf Amgylchedd y DU yr un 
fath â’r rhai a gynigiwyd ar gyfer Cymru.:

	� yr egwyddor y dylid integreiddio trefniadau diogelu’r amgylchedd o fewn y 
gwaith o lunio polisïau;

	� yr egwyddor ataliol;

	� yr egwyddor ragofalus;

	� dylid mynd i’r afael â difrod amgylcheddol yn y ffynhonnell fel blaenoriaeth; ac

	� yr egwyddor mai’r llygrwr sy’n talu.

Mae rhai meysydd polisi wedi’u heithrio rhag gorfod cymhwyso’r datganiad polisi, 
gan gynnwys y meysydd polisi sy’n ymwneud â: y lluoedd arfog, amddiffyn neu 
ddiogelwch cenedlaethol; a threthiant, gwariant neu ddyrannu adnoddau o fewn 
y llywodraeth. Yn ystod y gwaith craffu ar Fil Amgylchedd y DU (a ddaeth yn 
Ddeddf Amgylchedd y DU maes o law) ceisiodd Aelodau’r gwrthbleidiau ddileu’r 
eithriadau hyn yn aflwyddiannus.

Wrth ddatblygu’r datganiad polisi, rhaid i’r Ysgrifennydd Gwladol ymgynghori 
ar ddatganiad drafft, a gosod y drafft gerbron Senedd y DU. Cyhoeddodd 
Llywodraeth y DU Ddatganiad Polisi Egwyddorion Amgylcheddol Drafft ar 10 
Mawrth 2021, tra bod y Bil ar ei daith drwy Senedd y DU.

Cyn cyflwyno Bil Amgylchedd y DU yn ffurfiol, cyhoeddwyd rhan gyntaf y 
Bil, gan gynnwys yr egwyddorion, fel y Bil yr Amgylchedd (Egwyddorion a 
Llywodraethiant) drafft ym mis Rhagfyr 2018. Craffwyd ar y Bil drafft gan y 
Pwyllgor Archwilio Amgylcheddol. Roedd adroddiad y Pwyllgor yn nodi y dylai 
fod dyletswydd ar bob corff cyhoeddus i gymhwyso’r egwyddorion, yn ogystal â 
Gweinidogion y Goron. Dim ond i Weinidogion y Goron y mae’r ddyletswydd yn 
berthnasol yn y Ddeddf.

Mae Deddf Amgylchedd y DU hefyd yn cynnwys dyletswydd statudol ar Adran 
Amaethyddiaeth, Amgylchedd a Materion Gwledig Gogledd Iwerddon 
(DAERA) i gyhoeddi datganiad polisi ar yr egwyddorion amgylcheddol. 
Mae dyletswydd statudol ar adrannau Gweithrediaeth Gogledd Iwerddon a 
Gweinidogion Llywodraeth y DU (wrth lunio polisïau ar gyfer Gogledd Iwerddon) i 
roi sylw dyladwy i’r datganiad.

Mae Bil Aelod Preifat Mark H Durkan, Aelod o’r Cynulliad Deddfwriaethol, yng 
Ngogledd Iwerddon yn cynnig ‘egwyddorion amgylcheddol ychwanegol y mae’n 
rhaid i gyrff cyhoeddus eu dilyn’. 

https://researchbriefings.files.parliament.uk/documents/CBP-9119/CBP-9119.pdf
https://consult.defra.gov.uk/environmental-principles/draft-policy-statement/supporting_documents/draftenvironmentalprinciplespolicystatement.pdf
https://www.gov.uk/government/publications/draft-environment-principles-and-governance-bill-2018
https://www.gov.uk/government/publications/draft-environment-principles-and-governance-bill-2018
https://publications.parliament.uk/pa/cm201719/cmselect/cmenvaud/1951/195105.htm
https://www.daera-ni.gov.uk/
https://www.daera-ni.gov.uk/
https://community.rspb.org.uk/getinvolved/b/steppingupnorthernireland/posts/aiming-for-the-right-targets-for-nature-s-recovery-a-guest-blog-by-christopher-mcateer-nature-protection-policy-officer-rspb-ni

Yr Alban

Yng nghyd-destun yr Alban, mae Deddf Ymadawiad y DU â’r Undeb 
Ewropeaidd (Parhad) (Yr Alban) 2021 (‘Deddf Parhad’) yn cynnwys yr un pum 
egwyddor. 

Yn wreiddiol, dim ond pedair egwyddor amgylcheddol graidd yr UE a gynigiwyd 
gan Lywodraeth yr Alban yn y Bil a fyddai’n dod yn Ddeddf Parhad, ond 
ychwanegwyd ‘integreiddio’ yn ystod y broses ddeddfwriaethol. Gellir dod o hyd 
i sylwadau ar hyn mewn briff gan Ganolfan Wybodaeth Senedd yr Alban. 
Roedd egwyddorion ychwanegol a awgrymwyd mewn tystiolaeth i’r Pwyllgor 
Amgylchedd, Newid Hinsawdd a Diwygio Tir, yn ystod sesiynau craffu ar y Bil, 
yn cynnwys yr egwyddor y dylai fod ‘lefel uchel o ddiogelwch amgylcheddol’ a 
‘chyfiawnder amgylcheddol’.

Gall Gweinidogion yr Alban, drwy reoliadau, ychwanegu at, dileu, diwygio neu 
ddiffinio ymhellach yr egwyddorion a restrir, ond dim ond pan fo angen gwneud 
hynny at ddibenion adlewyrchu newidiadau i’r egwyddor cyfatebol yng nghyfraith 
yr UE. Mae hyn yn ymwneud ag ymrwymiad polisi Llywodraeth yr Alban i 
barhau i alinio â safonau’r UE lle y bo’n briodol.

Rhaid i Weinidogion yr Alban roi ‘sylw dyladwy’ i’r pum egwyddor wrth ddatblygu 
polisïau. Fodd bynnag, mae’r ddyletswydd hon yn eithrio unrhyw bolisi sy’n 
ymwneud ag amddiffyn cenedlaethol/argyfwng sifil neu gyllid/cyllidebau.

Yn ogystal, rhaid i ‘awdurdod cyfrifol’, fel y’i diffinnir yn Neddf Asesiad 
Amgylcheddol (Yr Alban) 2005, roi sylw dyladwy i’r egwyddorion wrth lunio 
polisïau sy’n dod o dan y gofyniad i gynnal asesiad amgylcheddol o dan 
Ddeddf 2005. Felly, mae hwn yn gymhwysiad ehangach na chynigion Cymru 
a darpariaethau Deddf Amgylchedd y DU lle mai dim ond Gweinidogion sy’n 
cymhwyso’r egwyddorion/datganiad polisi.

Diben cyffredinol y ddyletswydd i roi sylw dyladwy i’r egwyddorion yw amddiffyn 
a gwella’r amgylchedd, a chyfrannu at ddatblygu cynaliadwy.

Mae’r Ddeddf Parhad yn ei gwneud yn ofynnol i Weinidogion yr Alban gyhoeddi 
canllawiau ar yr egwyddorion. Rhaid iddynt gynnwys dehongliad o’r egwyddorion 
a chysylltiad yr egwyddorion â’i gilydd ac â dyletswyddau amgylcheddol eraill. 
Cyn cyhoeddi canllawiau, rhaid i Weinidogion yr Alban ymgynghori a gosod y 
canllawiau drafft gerbron Senedd yr Alban.

https://www.legislation.gov.uk/asp/2021/4/contents
https://www.legislation.gov.uk/asp/2021/4/contents
https://bprcdn.parliament.scot/published/ECCLR/2020/9/22/Stage-1-report-on-the-UK-Withdrawal-from-the-European-Union--Continuity---Scotland--Bill/ECCLRS0520R10.pdf
https://bprcdn.parliament.scot/published/ECCLR/2020/9/22/Stage-1-report-on-the-UK-Withdrawal-from-the-European-Union--Continuity---Scotland--Bill/ECCLRS0520R10.pdf
https://bprcdn.parliament.scot/published/ECCLR/2020/9/22/Stage-1-report-on-the-UK-Withdrawal-from-the-European-Union--Continuity---Scotland--Bill/ECCLRS0520R10.pdf
https://www.gov.scot/publications/independence-what-you-need-to-know/pages/european-union/
https://www.legislation.gov.uk/asp/2005/15/contents
https://www.legislation.gov.uk/asp/2005/15/contents

Cwestiynau wrth graffu ar y Bil

Gyda bil arfaethedig Cymru i fod i gael ei gyflwyno yr haf hwn, mae cwestiynau 
allweddol sy’n codi o archwilio’r ddeddfwriaeth gyfatebol mewn mannau eraill yn y 
DU, a chynigion y Papur Gwyn, yn cynnwys:

	� A fydd y fframwaith bioamrywiaeth yn seiliedig ar brif darged ag iddo 
gyfyngiad amser, datganiad cenhadaeth ehangach, neu rywbeth arall?

	� Sut y bydd y fframwaith a’r targedau’n berthnasol i ymrwymiadau presennol y 
Fframwaith Bioamrywiaeth Byd-eang?

	� Ym mha feysydd lefel uchel y bydd gofyn i Weinidogion Cymru osod targedau 
eilaidd?

	� Faint o amser y bydd yn ei gymryd, ar ôl cael Cydsyniad Brenhinol, i gyflwyno 
targedau eilaidd?

	� Sut y bydd targedau hirdymor a thargedau interim yn cael eu diffinio?

	� I ba raddau y bydd y strategaethau a’r cynlluniau gweithredu adfer natur 
arfaethedig yn deillio o adroddiadau presennol, fel y Cynllun Adfer Natur (NRP) 
a’r Cynllun Gweithredu Adfer Natur (NRAP)?

	� Sut y bydd y Bil yn delio â chamau gweithredu bioamrywiaeth ar lefel leol i 
gyflawni’r targedau?

	� Pa egwyddorion amgylcheddol fydd yn cael eu rhestru ar wyneb y Bil?

	� A fydd yr egwyddorion amgylcheddol yn berthnasol i Weinidogion yn unig, neu 
i gyrff cyhoeddus eraill hefyd?

	� A fydd yr egwyddorion yn cael eu cymhwyso i bob maes polisi?

	� A fydd y ddyletswydd i gymhwyso’r egwyddorion yn ddigon cryf? 

	� A fydd canllawiau drafft ar yr egwyddorion ar gael i’r Senedd graffu arnynt cyn 
i’r ddeddfwriaeth gychwyn? 

Deunydd darllen pellach

Mae Ymchwil y Senedd wedi cyhoeddi amrywiaeth o erthyglau a phapurau 
briffio sy’n trafod materion amgylcheddol a bioamrywiaeth. Rhestrir detholiad o 
erthyglau perthnasol diweddar isod:

	� Sefydlu corff llywodraethiant amgylcheddol: dadansoddiad cymharol, Mai 
2025 – papur briffio ar gynigion Cymru ar gyfer llywodraethiant amgylcheddol 
a’r hyn sy’n digwydd mewn mannau eraill yn y DU.

	� Yr argyfwng natur: atal colli bioamrywiaeth erbyn 2030 yn “her aruthrol”, 
Ebrill 2025 – erthygl a gyhoeddwyd cyn dadl yn y Senedd ar adroddiad y 
Pwyllgor Newid Hinsawdd, yr Amgylchedd a Seilwaith yn craffu ar gynnydd 
Llywodraeth Cymru wrth fynd i’r afael â cholli natur.

	� COP16: Bioamrywiaeth, o ddinas Cali i Gymru, Rhagfyr 2024 – erthygl ar yr 
hyn a gytunwyd yn COP16 a chynnydd Cymru tuag at gyrraedd y Fframwaith 
Bioamrywiaeth Byd-eang a gytunwyd yn COP15.

	� Cyfnod tyngedfennol ar gyfer polisi amaethyddol: sut y mae Llywodraeth 
Cymru yn ymateb i bryderon?, Hydref 2024 – crynodeb o gynlluniau 
Llywodraeth Cymru ar gyfer y Cynllun Ffermio Cynaliadwy, sy’n cynnwys 
cymhellion i ffermwyr sy’n rheoli tir i gefnogi bioamrywiaeth.

	� Y camau nesaf ar y llwybr i adfer natur, Gorffennaf 2024 – crynodeb o’r 
Papur Gwyn ar Egwyddorion Amgylcheddol, Llywodraethiant a Thargedau 
Bioamrywiaeth, gan gynnwys sylwadau gan randdeiliaid.

	� Bioamrywiaeth 2023, Tachwedd 2023 – briff ymchwil yn rhoi trosolwg o 
gyflwr bioamrywiaeth Cymru, polisïau presennol i’w ddiogelu, a pha gamau 
gweithredu ychwanegol yr hoffai rhanddeiliaid eu gweld.

	� Mynd i’r afael â’r argyfwng hinsawdd a natur: A oes angen mwy o 
gynnydd i gyflawni ymrwymiadau’r llywodraeth?, Medi 2023 – ymchwiliad 
i gynnydd Llywodraeth Cymru tuag at ei hamcan llesiant “Ymgorffori ein 
hymateb i’r argyfwng hinsawdd a natur ym mhopeth a wnawn”.

	� COP15: beth sydd wedi cael ei gytuno a beth mae hyn yn ei olygu i 
Gymru, Ionawr 2023 – erthygl yn crynhoi canlyniadau COP15, yn fwyaf nodedig 
cytundeb y Fframwaith Bioamrywiaeth Byd-eang.

	� COP15: Amser mynd i’r afael â’r argyfwng natur, Rhagfyr 2022 – erthygl cyn 
cynhadledd COP15 yn amlinellu pam roedd rhanddeiliaid yn galw ar frys am 
gytundeb.

https://ymchwil.senedd.cymru/erthyglau-ymchwil/sefydlu-corff-llywodraethiant-amgylcheddol-dadansoddiad-cymharol/?utm_source=Senedd+Research%2C+Welsh+Parliament&utm_campaign=aef7576e8b-Mailchimp_CAMPAIGN_2_16_2024_8_24__COPY_01&utm_medium=email&utm_term=0_63ce47a186-aef7576e8b-559698443
https://ymchwil.senedd.cymru/erthyglau-ymchwil/yr-argyfwng-natur-atal-colli-bioamrywiaeth-erbyn-2030-yn-her-aruthrol/
https://ymchwil.senedd.cymru/erthyglau-ymchwil/cop16-bioamrywiaeth-o-ddinas-cali-i-gymru/
https://ymchwil.senedd.cymru/erthyglau-ymchwil/cyfnod-tyngedfennol-ar-gyfer-polisi-amaethyddol-sut-y-mae-llywodraeth-cymru-yn-ymateb-i-bryderon/
https://ymchwil.senedd.cymru/erthyglau-ymchwil/cyfnod-tyngedfennol-ar-gyfer-polisi-amaethyddol-sut-y-mae-llywodraeth-cymru-yn-ymateb-i-bryderon/
https://ymchwil.senedd.cymru/erthyglau-ymchwil/y-camau-nesaf-ar-y-llwybr-i-adfer-natur/
https://ymchwil.senedd.cymru/erthyglau-ymchwil/bioamrywiaeth-2023/
https://ymchwil.senedd.cymru/erthyglau-ymchwil/mynd-i-r-afael-a-r-argyfwng-hinsawdd-a-natur-a-oes-angen-mwy-o-gynnydd-i-gyflawni-ymrwymiadau-r-llywodraeth/
https://ymchwil.senedd.cymru/erthyglau-ymchwil/mynd-i-r-afael-a-r-argyfwng-hinsawdd-a-natur-a-oes-angen-mwy-o-gynnydd-i-gyflawni-ymrwymiadau-r-llywodraeth/
https://ymchwil.senedd.cymru/erthyglau-ymchwil/cop15-beth-sydd-wedi-cael-ei-gytuno-a-beth-mae-hyn-yn-ei-olygu-i-gymru/
https://ymchwil.senedd.cymru/erthyglau-ymchwil/cop15-beth-sydd-wedi-cael-ei-gytuno-a-beth-mae-hyn-yn-ei-olygu-i-gymru/
https://ymchwil.senedd.cymru/erthyglau-ymchwil/cop15-amser-mynd-i-r-afael-a-r-argyfwng-natur/


2020

Targedau bioamrywiaeth ac egwyddorion amgylcheddol Papur briffio


	Biodiversity targets
	Background
	Welsh Government proposals
	Overarching mission statement
	Interim and long-term biodiversity targets
	Target introduction timescales
	Target monitoring 
	Nature Recovery Strategy
	National delivery plans
	Local plans

	Biodiversity targets in the other UK nations
	England
	Scotland
	Northern Ireland


	Environmental principles 
	Background
	Welsh proposals 
	The principles
	Guidance 
	Application of the principles and guidance 

	Environmental principles in other UK nations
	England and Northern Ireland
	Scotland 


	Questions for Bill scrutiny 
	Further reading

